
Magandang Balita Biblia (MBBTAG)

KayamanangEspirituwal saSisidlangYari saPutik

1 Dahil sa habag ng Diyos, ibinigay niya sa amin ang
paglilingkod na ito kaya't hindi humihina ang aming loob. 2
Tinalikuran namin ang lahat ng lihim at kahiya-hiyang gawain.
Hindi kami nanlolokongmga tao, at hindi naminpinipilipit ang
salita ng Diyos. Sa halip, hayagan naming ipinapangaral ang
katotohanan. Kaya't maaari kaming suriin ninuman sa
harapan ngDiyos.

3 Kung may talukbong pa ang Magandang Balitang
ipinapahayag namin, ito'y may talukbong lamang sa mga
napapahamak. 4 Hindi sila sumasampalataya sapagkat ang
kanilang isip ay binulag ng diyos ng kasamaan sa daigdig na
ito, upang hindi nila makita ang liwanag ngMagandang Balita
tungkol sa kaluwalhatian ni Cristo na siyang larawan ng Diyos.
5 Hindi namin ipinapangaral ang aming sarili, kundi si Cristo
Jesus bilang Panginoon. At kami ay lingkod ninyo alang-alang
kay Jesus.

6 Sapagkat ang Diyos na nag-utos na magkaroon ng liwanag
sa gitna ng kadiliman ay siya ring nagbigay liwanag sa aming
isip upang makilala namin ang kaluwalhatian ng Diyos na
nahahayag samukhani Cristo.

7 Ngunit kaming pinagkalooban ng kayamanang espirituwal
na ito ay tulad sa mga palayok na gawa sa putik, upang
ipakilala na ang dakilang kapangyarihang ito ay sa Diyos, at
hindi sa amin.

8 Kabi-kabilaan ang pagpapahirap sa amin, ngunit hindi kami
nalulupig. Kung minsa'y nababagabag, ngunit hindi kami
nawawalan ng pag-asa. 9 Inuusig kami, ngunit hindi
pinababayaan. Napapatumba kami, ngunit hindi lubusang
nailulugmok. 10 Lagi naming taglay sa aming katawan ang
kamatayan ni Jesus, upang sa pamamagitan ng aming katawan ay
mahayag ang kanyang buhay. 11 Habang kami'y nabubuhay, lagi
kaming nabibingit sa kamatayan alang-alang kay Jesus upang sa
aming katawangmay kamatayan aymahayag ang kanyang buhay.



Sa gitna ng pagdurusa, hindi ako
panghihinaan ng loob at patuloy
na susunod kay Kristo habang
hinihikayat ang aking mga kapatid
na gawin din ito.



Ano ang payo ni Pablo sa mga 
mananampalataya sa Corinto sa 

talata 1?

Paano inilarawan ni
Hesus ang sarili Niya

kaugnay sa Diyos Ama?

Ano ang sinasabi ni Pablo 
tungkol sa mensahe ng 
ebanghelyo na dapat 

nilang ipangaral?

Tayo ba ay mababang klase ng 
Kristiyano/tagasunod ni Kristo kung tayo 
ay "pinanghihinaan/nawalan ng puso"?

Bakit hinahayaan/pinahihintulutan ng Diyos na 
maranasan ng mga Kristiyano ang panggigipit, 
kahirapan, at paniniil?

22 Corinto 4:1-11



Ano ang ibig sabihin ng tayo ay “buhay at 
laging ibinibigay sa kamatayan alang-alang 
kay Jesus” (v.11)?

Ikaw ba ay komportable o isang nagdurusang
mananampalataya? Bilang isang tagasunod ni

Kristo, paano mo maisasakatuparan ang Colosas
1:28 at 29 na nagsasabing “Ipinapahayag namin
siya, na pinapayuhan at tinuturuan ang lahat ng 
may buong karunungan, upang maiharap namin

ang lahat na sakdal kay Kristo. Sa layuning ito ako
ay gumagawa, nagpupunyagi sa lahat ng lakas, na

napakalakas na gumagana sa akin.”

Paano mo mahihikayat ang iyong kapwa
mananampalataya na huwag “mawalan o 
panghinaan ng puso”? Naaalala mo ba ang 
isang pagkakataon na nagawa mong maging
kabahagi ng pasanin ng isang kapatid? 
Angkinin ang 1 Pedro 4:12-16 at ipanalangin ito
para sa isang kapatid na maaaring nahihirapan
at naghihirap ngayon.

Sa gitna ng pagdurusa, hindi ako
panghihinaan ng loob at patuloy
na susunod kay Kristo habang
hinihikayat ang aking mga kapatid
na gawin din ito.

CLOSING PRAYER
Small Group Sessions

#4 11th Jamboree Street, Sacred Heart, Quezon City, Philippines

Worship Service Schedule: 9am
Livestream: Facebook and YouTube

